RENUNGAN K.E.D.  – OGOS 2011
Memperdalamkan Ketaatan Kita Sebagai Pengikut  ke Arah Misi Sebagai Keluarga
BELIA DI DALAM MISI

Pengenalan:  Belia adalah golongan penting bagi Gereja dan Gereja yang mendengar harus mendekati hidup mereka melalui dialog dan pelayanan agar mereka juga dapat menjangkau orang lain dan dunia kaum muda pada umumnya (Konvensyen Pastoral Semenanjung Malaysia II).

Matlamat:  Untuk mewujudkan kesedaran bahaw KED mempunyai peranan di dalam membantu dan menyokong misi belia. 
Lagu:  Syukur PadaMu (Thank You, Lord)

	


Korus:  Namun ianya bertentangan 
 



Dari jiwa yang sebenar 
  



Lalu ku ajak Roh Kudus kuasaiku 
  



Ker'na bila badai melanda 
  



Naluriku t'rus bertekad 
  



Sentuhan lembut Tuhan 'kan tentu terabai

	Syukur padaMu, atas s'gala percobaan 
Mem'briku keyakinan, dengan bantuanMu 
Syukur padaMu, atas berkat kesabaran 
Yang memimpinku untuk terus bertumbuh 

	Syukur padaMu, atas berkat kemenangan 
S'rah seluruh jiwaku, hidup bererti 
Syukur padaMu, bila semuanya teratur 
Ku lihat wajahMu Tuhan, di tempat asalMu [2x] 



 

I.  LIHAT PADA KEHIDUPAN
Pada penghujung tahun lalu, sebuah KED di Kuala Lumpur menganjurkan retret sehari untuk belia. Matlamat retret tersebut adalah untuk membina semangat kesatuan di kalangan kaum muda dan menggalakkan mereka untuk lebih terlibat di dalam aktiviti KED.
Lebih 25 kaum muda, berusia di antara 16-24, menyertai retret tersebut. Ia merupakan hari yang menyeronokkan, dan dalam masa yang sama, para peserta serius merenung akan makna menjadi pengikut Kristus dan ahli komuniti Krsitian. Pada akhir sesi, dibincangkan mengenai topik KED. Di sini, beberapa kaum muda diminta untuk menjawab soalan, “Mengapa kaum muda menggelakkan diri daripada menghadiri pertemuan KED?”

Para peserta berbincang di dalam kumpulan kecil dan setiap kumpulan diminta memberikan pendapat mereka. Kemudian, setiap wakil kumpulan diminta untuk membentangkan hasil perbincangan mereka. Pada sesi rumusan, para peserta dan hadirin berbincang apa yang dapat dilakukan untuk menggalakkan lagi lebih ramai kaum muda menghadiri pertemuan KED.

Renung dan sahut:
· Pada umumnya, adakah kaum muda menggelakkan diri daripada menghadiri pertemuan KED? Jika ya, berikan beberapa sebab.Apakah rintangan-rintangan tersebut?

 II.  MENDENGAR ALLAH BERSABDAH               Mat 14: 22 – 33              

Kemudian Yesus menyuruh pengikut-pengikut-Nya naik perahu dan menyeberangi tasik terlebih dahulu, sementara Dia menyuruh orang ramai pulang. Setelah orang ramai pergi, Yesus naik ke bukit seorang diri lalu berdoa. Pada petang harinya Yesus masih sendirian di situ. Tetapi pada masa itu, perahu yang dinaiki oleh pengikut Yesus sudah jauh di tengah=tengah tasik dan diumbang-ambingkan ombak kerana angina bertiup dari arah berlawanan. Antara pukul tiga dan enam pagi, Yesus berjalan di atas air dan menghampiri mereka. Apabila pengikut-pengikut-Nya nampak Dia berjalan di atas air, mereka ketakutan 
“Hantu!” jerit mereka dengan ketakutan. Tetapi Yesus segera berkata kepada mereka, “Tabahkanlah hati kamu! Aku Yesus. Jangan takut!”
Lalu Petrus berkata, “Ya Tuhan, jika Engkau benar-benar Yesus, suruhlah aku datang berjalan di atas air.” “Marilah,” jawab Yesus. Petrus turun dari perahu dan mula berjalan di atas air menuju kepada Yesus. Tetapi apabila Petrus nampak betapa kencangnya angina bertiup, dia takut dan mula tenggelam. Lalu Petrus berseru, “Ya Tuhan, selamatkanlah aku!”
Dengan segera Yesus menghulurkan tangan lalu memegang dia. Yesus berkata, “Mengapa engkau kurang percaya kepada-Ku? Mengapa engkau meragui Aku?” Lalu kedua-dua mereka menaiki perahu dan angin pun teduh. Kemudian pengikut Yesus yang di perahu sujud menyembah Yesus sambil berkata, “Senungguhnya Engkau Anak Allah!”

· Pilih ayat atau petikan daripada teks. Ucap dengan kuat dalam suasana doa sebanyak tiga kali dengan jeda di antara pengulangan.

· Kemudian ambil masa 2 minit untuk hening bagi mendengar Sabda Tuhan yang mahu berbicara di dalam hati anda.

· Kongsi ayat/ petikan yang menyentuh hati anda. 

III.  HIDUP DALAM CINTA KASIH SEBAGAI K.E.D.
· Sebagai ahli KED, apa yang dapat kita lakukan untuk “mendengar” kaum muda di dalam komuniti kita dan membantu menyokong dan memupuk mereka di dalam misi mereka?
· Apakah langkah konkrit yang dapat kita lakukan untuk menggalakkan dan mengajak kaum muda menyertai pertemuan atau aktiviti KED. 
Lagu:  Beritakan (Pass it on)
 

	Mari kawan-kawan

Kita pergi bersama

Ke s’luruh dunia

Menyampaikan berita

Bahawa Allah mengasihi

Seluruh dunia, dan menyediakan kita,

Kehidupan kekal.


	
	Sambutlah temanku, 

damai yang t’lah ku t’rima

harap pada Tuhan

di manapun kau ada

ku suruhkan dalam dunia

ku mau orang tahu

Tuhan datang, di hatiku

Inginku sampaikan.




